
Sadashivaprokta Shivarchanavidhivyakhya

ஸதா³ஶிவப்ரோக்தா ஶிவார்சநவிதி⁴வ்யாக்²யா

மமேவ பூஜா விஹிதா தைராதௌ³ தத³நந்தரம் ।
லிங்க³பூஜாபி விஹிதா ஸா பூஜா ஸுலபா⁴ யத:॥ 1॥
மத்ஸ்வரூபபரிஜ்ஞாநமஶக்யமிதி நிஶ்சயாத் ।
தல்லிங்க³பூஜநம் தாவது³க்தம் லோகோபகாரகம் ॥ 2॥
மல்லிங்க³பூஜநம் தாவத் யாவஜ்ஜீவம் விஶேஷத: ।
கர்தவ்யமதியத்நேந ஶுசிபூ⁴தேந ப⁴ஸ்மநா ॥ 3॥
யாவஜ்ஜீவஶ்ருதி: ஸேயமக்³நிஹோத்ராதி³கர்மணாம் ।
ஶிவலிங்கா³ர்சநஸ்யாபி ஸமாநா ந விஶேஷத:॥ 4॥
ஸாயம் ப்ராத: ஶ்ருதிஸ்தத்ர பி⁴ந்நகாலநியாமிகா ।
அநுபாதே³யமந்த்ராங்க³ம் காலோऽபீத்யவதா⁴ரித:॥ 5॥
ததா² ச விதி⁴ஶக்திஶ்ச காலமாதா³ய கேவலம் ।
தத்ர பர்யவஸநைவ ஸாயம்ப்ராதரிதி ஶ்ருதி:॥ 6॥
ப்ரக்ரு’தே லிங்க³பூஜாயாம் ஶ்ருதி: காலநியாமிகா ।
நாஸ்தீதி ஸர்வதா³ கார்யா ஸா ணமுலப்ரத்யயாத்மிகா ॥ 7॥
ந ணமுல்ப்ரத்யயஸ்யாஸ்ய ஸங்கோசாய ஶ்ருதிஸ்ததா² ।
அஸங்குசித ஏவாயம் ப்ரத்யய:ஸ்வார்த²பா³த⁴க:॥ 8॥
விஹிதா ப்ரத்யயேநைவம் ஶிவபூஜநபா⁴வநா ।
தயா பா⁴வநயா தாவத் கரணம் பூஜநம் மதம் ॥ 9॥
தத்ராதி⁴கரணம் கிம் வா கா தத்³போ³த⁴கஸப்தமீ ।
அதி⁴காரீ ச கஸ்தஸ்மிந் கத²மம்ஶோऽபி சிந்தித:॥ 10॥
ஶிவலிங்கே³ பி³ல்வபத்ரை: பவித்ரை:ஸ்வார்ஜிதைரபி ।
ஶ்ருதிப்ராப்த பா⁴வநாபி பூர்ணாம்ஶா ஸமபூ⁴த் ஶிவே ॥ 11॥
ஶ்ருதிர்யதா²ஸ்தி ஸர்வேப்⁴ய: காமேப்⁴ய இதி தத்ர ஸா ।

த³ர்ஶாதௌ³ தத்³வத³த்ராபி காமஶ்ருதிரவிச்யுதா ॥ 12॥
ப²லஸாத⁴நபூ⁴தத்த்வாத் கரணம் ஶிவபூஜநம் ।
ஶிவார்சநேந லப்⁴யந்தே ஸர்வே காமா இதி ஶ்ருதே:॥ 13॥
இயம் ஶிவார்சநேநேதி த்ரு’தீயாகரணம் பரம் ।
ஶிவபூஜநமேவேதி ஶக்த்யா போ³த⁴யதி ஸ்வயம் ॥ 14॥
தஸ்யா: ஶக்திஸ்து நாந்யத்ர ஓமித்யஸ்யைவ நிஶ்சிதா ।
கரணே ஶக்திரேவஞ்சேத் ததே³வ கரணம் ஸ்ம்ரு’தம் ॥ 15॥ (ஶக்திரேவம் சேத்)

யஜ்ஜுஹோதி ததி³த்யாதி³ ஶ்ருதிராயதநே யதா² ।
ஶக்த்யா ததை²வ ப்ரக்ரு’தே லிங்கே³குர்யாதி³தி ஶ்ருதி:॥ 16॥
ததா² ச ஸப்தமீ ஸேயம் லிங்க³மாயதநம் பரம் ।
ஜ்ஞேயம் ஶிவார்சநஸ்யாபி தத்ர ஶக்தா வத³த்யபி ॥ 17॥
ப²லகாமோऽதி⁴காரீதி ஜ்யோதிஷ்டோமவிநிஶ்சயாத் ।
ப்ரக்ரு’தேऽப்யதி⁴காரீதி ப²லகாம இதி ஶ்ருத:॥ 18॥
கு³ணோத்தராந்வேஷணாய ப்ரவ்ரு’த்தா ஸாபி பா⁴வநா ।
பி³ல்வபத்ரைரிதி ஶ்ருத்யா தாநி ஜக்³ராஹ ஸாத³ரம் ॥ 19॥
பத்ந்யவேக்ஷிதமித்யத்ர ஸம்ஸ்கார: பத்ந்யவேக்ஷணம் ।
ஸ்வாநீதத்த்வம் ச ஸம்ஸ்காரோ பி³ல்வபத்ரேஷு நிஶ்சித:॥ 20॥
ப்ரயோகே³ ப்ரத²மே தாவத் ஸம்ஸ்காரோऽயமிதி ஶ்ருத: ।
ஆஜ்யவந்ந த்³விதீயா ஹி ப்ரயோகே³ நியமஸ்து ந ॥ 21॥
(ஸ்வாநீதாந்யேவ தாநீதி ஸந்த்⁴காராபேக்ஷயாऽபி ஸா ।
ஸ்வாநீதத்த்வாக்²யஸம்ஸ்காரம் ஸா க்³ரு’ஹ்ணாத்யேவ ஸாத³ரம் ॥) (அதிரிக்த
ஶ்லோக:)
ஆதா⁴நபா⁴வநாநாஞ்ச கர்த்ரு’ரூபாவகா³ஹிநீ ।
அநந்த⁴கர்த்ரு’ஸாபேக்ஷா ப்ரயோகே³ ப்ரத²மா மதா ॥ 22॥
த்³விதீயாதி³ப்ரயோகே³ஷு தை³வாத³ந்த⁴த்வஸம்ப⁴வே ।
ஆஜ்யாவேக்ஷணஸம்ஸ்காரலோபம் க்³ரு’ஹ்ணாதி பா⁴வநா ॥ 23॥
ஏவம் ஶிவார்சநேऽப்யாத்³யே ஸ்வாதிதத்த்வாவகா³ஹிநீ ।
ப்ரயோகே³ பா⁴வநா தத்த்வம் த்³விதீயா நாவகா³ஹதே ॥ 24॥

யதி³ கர்தா ஸ்வயம் த³க்ஷ: தத்பத்ராநயநே ஸதா³ ।
தத்³க்³ரு’ஹ்ணாதீதி நியமோ ந த்³விதீயாதி³ஷு த்⁴ருவம் ॥ 25॥
ந பங்கு³ரப்யதி⁴க்ரு’த: ப்ரயோகே³ ப்ரத²மே யத: ।
ப்ரத³க்ஷிணக்ரமணவத் க்³ரு’ஹ்ணாத்யத்ராபி பா⁴வநா ॥ 26॥
ஏவம் சாத்³யப்ரயோகே³ऽபி விஶேஷவசநை: பரம் ।
பங்க்³வாதீ³நபி க்³ரு’ஹ்ணாதி ஶிவபூஜநபா⁴வநா ॥ 27॥
ஸோமாபா⁴வே து பூதீகாந் விஶேஷவசநேந ஸா ।
க்³ரு’ஹ்ணாதி பா⁴வநா தத்³வத் அந்யத்³க்³ரு’ஹ்ணாதி பா⁴வநா ॥ 28॥
ஆத்³யப்ரயோகே³ க்³ரு’ஹ்ணாதி பி³ல்வபத்ராணி பா⁴வநா ।
தத³பா⁴வே து தத்துல்யம் பத்ரம் க்³ரு’ஹ்ணாதி பா⁴வநா ॥ 29॥
அத்ராங்கா³நி ப³ஹூந்யேவ ஶ்ருதாநி விவிதா⁴ந்யபி ।
நித்யம் சமஸவத் கிஞ்சித் அங்க³மஸ்தி ஶிவார்சநே ॥ 30॥
கோ³தோ³ஹநாதி³துல்யாநி காம்யாங்கா³ந்யபி காநிசித் ।
தாநி நித்யாங்க³லோபாய ப்ரவ்ரு’த்தாநி கத²ஞ்சந ॥ 31॥
கோ³தோ³ஹநப்ரயோகே³ கிம் சமஸஸ்யாங்க³தா மதா ।
ஏவம் நித்யாங்க³லோபேऽபி ப்ரயோக³ஸ்யாவிஶேஷத:॥ 32॥
ப⁴ஸ்மத்ரிபுண்ட்³ரகரணம் ஸந்நிபத்யே பகாரகம் ।
ஶிவலிங்க³ம் ச ருத்³ராக்ஷதா⁴ரணம் ச ஶ்ருதிஶ்ருதம் ॥ 33॥
நவநீதாப்⁴யஞ்ஜநாதி³துல்யம் ப⁴ஸ்மாதி³தா⁴ரணம் ।
தஸ்ய ப்ரதிநிதி⁴ர்நேதி தத்ப்ரயோகே³ऽப்யபேக்ஷதே ॥ 34॥
கர்மாங்க³த்வேந விஜ்ஞாதம் ப⁴ஸ்மதா⁴ரணமித்யத: ।
தத்த்யாகே³ நாதி⁴காரீ ஸ்யாத் ஸ்மார்தே வா வைதி³கேऽபி வா ॥ 35॥
ஶிவமந்த்ரஜபே யோக்³யோ ப⁴ஸ்மதா⁴ரீ ப⁴வேந்நர: ।
த்⁴ரு’தே ப⁴ஸ்மநி கா³யத்ரீ கு³ருணாப்யுபதி³ஶ்யதே ॥ 36॥
அக்³நிகார்யேண ஸம்பந்நே பூர்வம் ப⁴ஸ்மந்யத: பரம் ।
த்⁴ரு’தே ப⁴ஸ்மநி கா³யத்ரீ ஜபயோக்³யோபஜாயதே ॥ 37॥
கா³யத்ரீ ஶிவமந்த்ரத்வாத் ப⁴ஸ்மதா⁴ரணபா⁴வநா ।

shivArchanavidhivyAkhyAsadAshivaproktA.pdf 3



ஸதா³ஶிவப்ரோக்தா ஶிவார்சநவிதி⁴வ்யாக்²யா

ஸா க்³ரு’ஹ்ணாத்விதி பஶ்யந்தி தத்³க்³ரு’ஹீதாऽபி திஷ்ட²தி ॥ 38॥ (ஸா
க்³ரு’ஹ்ணாதி விபஶ்யந்தி, மாம் க்³ரு’ஹ்ணாத்விதி)

ருத்³ராக்ஷதா⁴ரணம் தத்³வத் தாம் ஶிவார்சநபா⁴வநாம் ।
ஸ்வாநுக்³ரஹார்த²ம் பஶ்யந்தீ பா⁴வநாம் ப்ரசலிஷ்யதி ॥ 39॥
பூர்வாங்கா³ந்யுத்தராங்கா³நி தாநி தாவத்பரஸ்பரம் ।
மஹாபூர்வோபயுக்தாநி ஸ்வாபூர்வத்³வாரஸம்ப⁴வாத் ॥ 40॥
தத³பூர்வப²லம் யாவத் தாவதே³வோபதிஷ்ட²தி ।
ப²லே ஜாதே ந தஸ்யாபி க்ரு’த்யமித்யவதா⁴ரிதம் ॥ 41॥
ஸர்வேப்⁴ய ஏவ காமேப்⁴ய: ஶிவபூஜநமித்யபி ।
ப்ரயோக³பே⁴த³மாஶ்ரித்ய தத³பா⁴வேந தந்மதம் ॥ 42॥
ந ஹ்யேகேந ப்ரயோகே³ந ப²லாநி விவிதா⁴ந்யபி ।
அதோऽர்த²வாத³ ஏவாயம் நாநாவித⁴ப²லஶ்ருதி:॥ 43॥
ஆவ்ரு’த்திஶ்ச ப்ரயோகா³நாம் ப³ஹூநி விவிதா⁴ந்யபி ।
ப²லாநி விவிதா⁴ந்யேவ ப⁴விஷ்யந்தீதி நிஶ்சய:॥ 44॥
ஜாகி⁴நீவத்³ பி³ல்வபத்ரமந்யச்சார்சநஸாத⁴நம் ।
ப⁴வத்யதோ லௌகிகம் ச தத³ங்க³மிதி நிஶ்சிதம் ॥ 45॥
தத்ஸர்வாங்கோ³பஸம்ஹாரம் ஸர்வதா² ப²லபா⁴வநா ।
ஸ்வாபேக்ஷிதம் க்³ரு’ஹீத்வைவ ஸம்பூர்ணா ப²லமிச்ச²தி ॥ 46॥
ஶுசிதத்காலஜீவித்வநித்³ராலஸ்யாதி³வர்ஜநம் ।
க்³ரு’ஹ்ணாதி பா⁴வநா தாவத் தத³ங்க³மிதி நிஶ்சயாத் ॥ 47॥
விஶ்வாஸோऽப்யங்க³மேவாத்ர ஶிவபூஜநபோ³த⁴கே ।
வாக்யே தத³ர்த²வாதோ³ऽபி ப்ரரோசக இதி ஸ்ம்ரு’தே:॥ 48॥
ஶிவார்சநேऽபி வேத³ஸ்யாவேத³ஸ்ய நியமாத் தயோ: । (வேத:³ஸ்யாத்³வேத³ஶ்ச)
தத³ங்க³த்வமிதி ஜ்ஞாதம் பா⁴வநாநுக்³ரு’ஹீதயோ:॥ 49॥
ஶிவபூஜோபகரணம் ப⁴ஸ்மஸம்ஸ்க்ரு’தமேவ தத் ।
க்³ரு’ஹீத: ஸோऽபி ஸம்ஸ்கார: தயா பா⁴வநயா ஹி தத் ॥ 50॥
அக²ண்ட³பா⁴வநா ஸேயம் ப்ரயோக³ஸ்ய விஶேஷத: ।
பா⁴வநாந்தரஸம்பந்நா தத்தத³ங்கா³வகா³ஹநாத் ॥ 51॥

தத்ப்ரயோக³ப³ஹிர்பூ⁴தாந்யங்கா³நி விவிதா⁴ந்யபி ।
க்³ரு’ஹ்ணாதி பா⁴வநா ஸைவ ப்³ரு’ஹஸ்பதிஸவம் யதா²॥ 52॥
ததா² ச ஶிவபூஜாயாம் லிங்க³மாஹவநீயவத் ।
ஜலாதி³வத் ஶாம்ப⁴வோऽபி பூஜாதி⁴கரணம் க்வசித் ॥ 53॥
லிங்கா³ந்யபி விசித்ராணி நார்மதா³தீ³நி காநிசித் ।
தேஷு பூஜா விஶேஷேண தத்ப²லாயோபகல்பதே ॥ 54॥
ரேவாஜலேந ரேவாயாம் ரேவாதீரஸமுத்³ப⁴வை: ।
தூ³ர்வாங்குரைர்வா ஸம்பூஜ்ய முக்தோ ப⁴வதி மாநவ:॥ 55॥
ரேவாதீரஸமுத்பந்நா: தரவோऽபி மஹாவநே ।
லிங்க³ரூபா: ததஸ்தேஷு பூஜநம் பு⁴க்திமுக்தித³ம் ॥ 56॥
லிங்கா³நி ஸந்தி யாவந்தி த்ரைலோக்யே வரவர்ணிநி ।
தாநி ஸர்வாணி லிங்கா³நி மம ப்ரியகராணி ஹி ॥ 57॥
மத்³ப⁴க்தோ யத்ர ஸத்³ப⁴த்த்யா மம த்⁴யாநம் கரிஷ்யதி ।
ததே³வ லிங்க³ம் மத்³ரூபமந்யரூபம் ந ஸர்வதா²॥ 58॥
மந்த்ரைரதி⁴ஷ்டி²தே த்³ரவ்யை: பூஜா தாவத்³விதீ⁴யதே ।
அதி⁴ஷ்டா²நம் தே³வதாயா: பவித்ரம் மந்த்ரஸாதி⁴தே ॥ 59॥
ததா² ச ஸித்³த⁴லிங்கா³நி நார்மதா³தீ³நி கேவலம் ।
தத்ர ப்ரதிஷ்டா²வித⁴ய: ப்ரஸரந்தி ந ஸர்வதா²॥ 60॥
ஸித்³த⁴க்ஷேத்ராணி யாவந்தி தத்ர லிங்கா³நி யாநி ச ।
தேஷு ப்ரதிஷ்டா²வித⁴ய: ப்ரஸரந்தி ந ஸர்வதா²॥ 61॥
ஸித்³த⁴க்ஷேத்ரோத்தமா காஶீ தத்ர லிங்கா³நி யாநி து ।
தாநி லிங்கா³நி ஸர்வாணி ஸித்³தா⁴நீத்யவக³ம்யதே ॥ 62॥
ரேவாயாம் யாநி லிங்கா³நி தாநி லிங்கா³நி -ஶைலஜே- ।
ஸித்³த⁴லிங்கா³நி ஸர்வாணி தாநி பூஜ்யாநி ஸர்வதா²॥ 63॥
த்ரியம்ப³காக்²யம் யல்லிங்க³ம் கோ³தா³மூலே மநோஹரம் ।
தத் ஸித்³த⁴லிங்க³ம் தத்பூஜா பு⁴க்திமுக்திப்ரதா³யிநீ ॥ 64॥
மஹாப³லாபி⁴த⁴ம் லிங்க³ம் ஸித்³த⁴லிங்க³மிதி ஶ்ருதம் । (அஹோப³லாபி⁴த⁴ம்)

ஸதா³ஶிவப்ரோக்தா ஶிவார்சநவிதி⁴வ்யாக்²யா

கோடிஶங்கரலிங்க³ம் ச ஸித்³த⁴லிங்க³மிதி ஶ்ருதம் ॥ 65॥ (ஸம்ஜ்ஞம்
ஸித்³த⁴லிங்க³மிதி)

தீர்தே²ஶலிங்க³மப்யேவம் ஸித்³த⁴லிங்க³மிதி ஶ்ருதம் ।
ஸங்க³மேஶ்வரலிங்க³ம் ச ஸித்³த⁴லிங்க³மிதி ஸ்ம்ரு’தம் ॥ 66॥
ஶ்ரீஶைலே யாநி லிங்கா³நி தாநி லிங்கா³நி -ஶைலஜே- ।
ஸித்³த⁴லிங்கா³நி ஸர்வாணி தத்பூஜா ஸர்வஸித்³தி⁴தா³॥ 67॥
அஶீதியோஜநாயாம:ஶ்ரீஶைல: -கமலாநநே- ।
ஸ து லிங்க³மய:ஸர்வ:ஸர்வதீர்த²மயோऽபி ஸ:॥ 68॥
॥ இதி ஶிவரஹஸ்யாந்தர்க³தே ஸதா³ஶிவப்ரோக்தா ஶிவார்சநவிதி⁴வ்யாக்²யா
ஸம்பூர்ணா ॥
-॥ஶ்ரீஶிவரஹஸ்யம் ।ஹராக்²ய:த்ரு’தீயாம்ஶ: । பூர்வார்த⁴ம் ।அத்⁴யாய: 34। 45-112

॥

